
Vishvarupa Sarasvatikritam Krishnanarayana Stotram

વિશ્વરૂપા સરસ્વતીકૃતં કૃષ્ણનારાયણસ્તોત્રમ્

તાવત્તત્ર સમાયાતા દિવ્યા ગૌઃ શ્વેતલોહિતા ।
ચતુઃશ‍ૃઙ્ગી  ચતુર્વક્ત્રા ચતુષ્પાદા ચતુર્મુખી॥ ૩૧॥
ચતુર્હસ્તા ચતુર્નેત્રા ચતુર્દંષ્ટ્રા  ચતુઃસ્તની ।
નનામ પાદયોસ્તૂર્ણં વ્યોમ્ના ચાગત્ય વૈ પુરઃ॥ ૩૨॥
કૃષ્ણનારાયણપાદતલે લિલેહ જિહ્વયા ।
હરિર્વારિ દદૌ તસ્યૈ જિહ્વાયાં સા પપૌ દ્રુતમ્॥ ૩૩॥
કુમારી સાઽભવત્તત્ર વિશ્વરૂપા સરસ્વતી ।
તુષ્ટાવ પરમાત્માનં શ્રીપતિવલ્લભં નિજમ્॥ ૩૪॥
નમોઽનાદિકૃષ્ણકાન્ત રમાકાન્ત ચ તે નમઃ ।
નમઃ શ્રીમાણિકીકાન્ત લક્ષ્મીકાન્ત ચ તે નમઃ॥ ૩૫॥
નમઃ સરસ્વતીકાન્ત રાધાકાન્ત ચ તે નમઃ ।
સુખદાશ્રીકાન્ત પદ્માવતીકાન્ત ચ તે નમઃ॥ ૩૬॥
અહં શક્તિર્ભવાન્ શક્તઃ કૃષ્ણાઽહં કૃષ્ણ તે નમઃ ।
અહં ભગવતી ભાર્યા ભગવાઁસ્ત્વં પતિઃ પ્રભુઃ॥ ૩૭॥
તપસ્તપ્તં સમાયાતા ગોલોકાત્તુ તવાઽઽજ્ઞયા ।
પાવનીં  માં સમાજ્ઞાપ્ય સ્થાપયાઽત્ર સરસ્તટે॥ ૩૮॥
તીર્થં ત્વત્ર હરે કૃષ્ણ મન્નામ્નાઽપિ વિધેહિ ચ ।
તથાઽસ્ત્વિતિ હરિઃ પ્રાહ બદ્રિકે તાં સરસ્વતીમ્॥ ૩૯॥
અસ્થાપયત્ સરસ્તીરે મહાધેનું સરસ્વતીમ્ ।
નારાયણસરસ્તીરે તીર્થં સારસ્વતં શુભમ્॥ ૪૦॥
ઇતિ શ્રીલક્ષ્મીનારાયણીયસંહિતાયાઃ તિષ્યસન્તાનાત્મકસ્ય
વિશ્વરૂપા સરસ્વતીકૃતં કૃષ્ણનારાયણસ્તોત્રં સમ્પૂર્ણમ્ ।

લક્ષ્મીનારાયણીયસંહિતા । ખણ્ડ ૪। અધ્યાય ૪૫/૩૧-૪૦॥

